
Dia daoibh go léir, Is mise Lily Ní Bhraonáin agus is mór an phribhléid a bheith anseo inniu agus labhairt 
os comhair chomhchoiste na Gaeilge. Tá sé i gceist agam sainmhíniú a thabhairt ar an tsochaí 
Uilechuimsitheach.   
Le tús a chur le mo chuid cainte, ligigí dom an sainmhíniú ar an tsochaí  uilechuimsitheach a chur in 
iúl daoibh de réir na Náisiún Aontaithe. 
Dar leis an N.A., is sochaí uilechuimsitheach í sochaí a sháraíonn difríochtaí cine, inscne, aicme, agus áit 
chónaithe. Cinntíonn a leithéid de shochaí cuimsiú sóisialta agus comhdheiseanna do chách.   
A dhaoine uaisle, creidimid féin gur sochaí uilechuimsitheach ná sochaí a fháiltíonn éagsúlacht, a 
chuireann comhdheiseanna ar fáil dá mbaill; beag beann ar a gcúlra nó cúinsí. Is sochaí í ina bhfuil meas 
ar dhaoine agus ina mothaíonn daoine go bhfuil luach orthu ‘s go bhfuil smacht acu ar a saolta féin. Ansin 
is féidir leo páirt iomlán a ghlacadh sa saol sóisialta, eacnamaíoch agus polaitiúil. 
  
A chairde, is cúis áthais a rá go bhfuil cearta againn ar fad. Cearta chun muid a chosaint ag obair, cearta 
chun muid a chosaint ag lorg poist, cearta ar feadh ár ngairme agus ár saol teaghlaigh, beag beann ar 
aois, inscne, míchumas, cúlra nó claonadh gnéis. Tá na cearta uile seo daingnithe i ndlíthe an Aontais 
Eorpaigh agus is féidir aon bhallstát iad a chur i bhfeidhm. Tá suim mhór ag Uachtarán na tíre seo i 
gceartas sóisialta agus tacaíonn sé i gcónaí le cearta daonna agus ceartas sóisialta. Creideann 
Uachtarán ó hUiginn go neartaítear an tsochaí nuair a thacaíonn sí le héagsúlacht, taithí, agus dearcthaí 
agus go múnlaítear í acu. Tá ról ag an éagsúlacht, an cuimsiú agus an ceartas sóisialta domhan níos 
cothroime a chruthú do chách.  
  
D'fhoilsigh an rialtas an treochlár um chuimsiú sóisialta 2020-2025 – sé mar aidhm ag an straitéis seo líon 
na ndaoine atá i mbochtaineacht in Éirinn a laghdú agus cuimsiú sóisialta a mhéadú dóibh siúd is mó atá 
faoi mhíbhuntáiste. Tá sé i gceist ag an gclár aghaidh a thabhairt ar réimsí ar nós an oideachais, na 
sláinte, leanaí agus cúraim, forbairt pobail agus tithíochta. Cuirim féin agus mo chomhscoláirí fáilte mhór 
roimh an gcineál infheistithe seo. Ag féachaint ar an mbochtaineacht san Eoraip, ta leibhéal riosca 
bochtaineacht in Éirinn díreach faoi bhun an mheáin ag 20.7%. Is í Poblacht na Seice a bhfuil an ráta is 
ísle aici ag 11.8% agus is sa Rómáin a bhfuil an ráta is airde ag 34.4%. Le plean chlár an rialtais; Ó 
Bhochtaineacht go Cumas 2023-2025, leagtar síos aidhmeanna agus plean an rialtais le dul i ngleic le 
bochtaineacht i measc pháistí an stáit. Bheimis ar bhóthar na sochaí Útóipigh dá mbeimis in ann a 
leithéid a bhaint amach agus ligeant dúinn aire a thabhairt dár saoránaigh ionas go bhféadfadh le páistí 
na tíre seo teacht faoi bhláth sa saol agus buaic a gcumais a shroicheadh.  
  
  
Ní féidir a shéanadh go bhfuil sochaí na hÉireann i ndiaidh athrú le blianta beaga anuas. Ní fada an lá é ó 
bhíodh ar bhean éirí as an bpost i ndiaidh di pósadh. Anois, tá daoine ó chúlraí éagsúla ag cur fúthu sa tír 
seo, rud a chuireann go mór le héagsúlacht chultúrtha agus saibhreas na tíre seo. Ó 2012, shínigh 64 
eagraíocht suas le ‘Diversity Charter Ireland’ ag treisiú go rabhadar ag iarraidh an éagsúlacht, an 
comhionannas agus cuimsiú san ionad oibre a chur chun cinn. Samplaí dóibh siúd a bhfuil toilteanach sa 
tsochaí uilechuimsitheach ná An Post, an ESB agus Ollscoil Chathair Bhaile Átha Cliath. Ceapadh 
stiúrthóir frith-chiníochas san Aontas, measaim go mbeadh a leithéid de fholúntais fiúntach anseo in 
Éirinn ar leibhéal náisiúnta. Níl ár dtír ach beag agus tá ard-mheas ag an tír seo ar chothrom na Féinne. 
Ghlacamar leis an bpósadh comhghnéis i 2021, an chéad tír ar domhan agus measaim gur féidir linn 
tuilleadh a dhéanamh. Nach cúis bhróid í seo gan dabht.  
  
Ní mór dom labhairt faoi stádas na mban a chairde, i sochaí uilechuimsitheach – chuirfí béim ar chumasú 
na mban agus sochaí a imíonn as na constaicí a bhaineann le cúrsaí inscne. Ní hamháin go mbaineann 
cuimsiú na mban le comhdheiseanna oideachais agus ar chomhdheiseanna saoil; baineann sé le 
timpeallacht thacúil agus chuimsitheach a chruthú inar féidir le mná barr feabhais a bhaint amach. 
Baineann sé leis na dúshláin atá roimh mhná a aithint agus aghaidh a thabhairt orthu agus straitéisí a 
chur i bhfeidhm chun iad a shárú. Le tagairt a dhéanamh ar Alt 40.1 i mBunreacht na tíre seo bhfuil gach 
saoránach comhionann os comhair an dlí. 
  
Sula gcuirim críoch le mo chuid cainte, a dhaoine uaisle, thaispeáin an Daonáireamh deireanach go raibh 
13% de dhaonra na tíre le míchumas orthu. Tá fís ag an gComhairle Náisiúnta um Oideachas Speisialta 



(NCSE) de chóras oideachais uilechuimsitheach den scoth d’Éirinn. Scaoileadh polasaí i mí Eanáir agus 
moltar go ndéanfaí córas oideachais níos cuimsithí a chur ar fáil de réir a chéile in Éirinn. 
  
Dealraíonn sé sa reachtaíocht go bhféadfadh leanaí a bhfuil riachtanais speisialta oideachais orthu dul 
isteach ar gheata na scoile céanna lena siblíní nó a gcairde, go gcuirfí níos mó tacaíochtaí síceolaíochta 
agus teiripeacha i scoileanna chun tacú le daltaí a bhfuil riachtanais speisialta oideachais orthu.  
  
Ní neart go cur le chéile a chairde Gael agus beidh sochaí shaibhir shíochanta agus uilegabhálach againn 
má oibríonn muid ar fad le chéile. 
 


